ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՅԻՍԻ 27-Ի N 944-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ    ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ԸՆԴՈՒՆՄԱՆ  ՎԵՐԱԲԵՐՅԱԼ
1. Իրավական ակտի ընդունման անհրաժեշտությունը


ՀՀ կառավարության 2004 թվականի մայիսի 27-ի «Հայաստանի Հանրապետության օդանավակայաններում ավիացիոն անվտանգության հսկո​ղու​թյան կազմակերպման և իրականացման կարգը հաստատելու մասին» N944-Ն որոշման հավելվածում փոփոխություններ և լրացումներ կատարելու մասին ՀՀ կառավարության որոշման ընդունման անհրաժեշտությունը պայմանավորված է Եվրոմիության  «Անվտանգության  կանոնակարգեր» Դոկ.30  փաստաթղթի 13-րդ խմբագրությամբ /2011թ.հունիսի/ սահմանված նոր չափորոշիչներրին համապատասխանեցմամբ, ինչպես նաև <<Զվարթնոց>> միջազգային օդանավակայանի նոր համալիրում ներդրված ավիացիոն անվտանգության նորագույն տեխնիկական սարքավորումներով և տեսահսկման համակարգերով իրականացվող ավիացիոն անվտանգության միջոցառումները որպես ավիացիոն անվտանգության նախաթռիչքային զննման տարեր` ուղևորների, նրանց ձեռքի իրերի և ուղեբեռի զննման ընդհանուր ընթացակարգում ներառելու անհրաժեշտությամբ:

2. Ընթացիկ իրավիճակը և խնդիրները


ՀՀ կառավարության 2004 թվականի մայիսի 27-ի «Հայաստանի Հանրապետության օդանավակայաններում ավիացիոն անվտանգության հսկո​ղու​թյան կազմակերպման և իրականացման կարգը հաստատելու մասին» N944-Ն որոշման հավելվածում վերջին լրացումներն ու փոփոխությունները կատարվել են 2011 թվականին  ապրիլի 28-ի ՀՀ կառավարության   N  534  -Ն
որոշմամբ և այն ամբողջովին համապատասխանում էր 2008թ. ԻԿԱՕ կողմից «Անվտանգության» թիվ 17 հավելվածում կատարված լրացումներին ու փոփոխություներին և Եվրոմիության «Անվտանգության կանոնակարգեր» Դոկ.30 փաստաթղթի պահանջներին: 
2011թ. ընթացքում /հունիսին/ ԵԿԱԿ կողմից նոր 13-րդ խմբագրությամբ լրացումներ և փոփոխություններ են կատարվել Եվրոմիության կողմից «Անվտանգության կանոնակարգեր» Դոկ.30 փաստաթղթում, սահմանվել են նոր  չափորոշիչներ ուղևորների, նրանց ձեռքի իրերի, ուղեբեռների, բեռների զննման ընթացակարգերի, ինչպես նաև ավիացիոն անվտանգության ապահովման նպատակով օդանավակայաններում ուղևորների սպասարկման գործընթացների նկատմամբ  տեսահսկման միջոցառումների իրականացման մասով:

Վերը նշված լրացումների և փոփոխություների կիրառման ուշացումը կարող է ազդել ՀՀ օդանավակայաններում իրականացվող ավիացիոն անվտանգության ապահովման վրա եւ այսօր ավիացիոնն անվտանգության առումով վերը նշված փոփոխությունների և լրացումների կիրառումը անհրաժեշտ է:  
3.Տվյալ բնագավառում իրականացվող քաղաքականությունը


Հայաստանի Հանրապետության քաղաքացիական ավիացիայի ավիացիոն անվտանգության բնագավառում իրականացվող քաղաքականության նպատակն է ապահովել ՀՀ օդանավակայաններում կիրառվող ավիացիոն անվտանգության միջոցառումների համապատասխանությունը ԻԿԱՕ և ԵԿԱԿ չափորոշիչներին, այդ նպատակով ներառելով ԻԿԱՕ և ԵԿԱԿ կողմից նոր ընդունված չափորոշիչները ՀՀ քաղաքացիական ավիացիայի ավիացիոն անվտանգության աշխատանքները կանոնակարգող նորմատիվ իրավական փաստաթղթերում և օդանավակայաններում ավիացիոնն անվտանգության բարձր մակարդակի ապահովման նպատակով ներդնել ավիացիոն անվտանգության նորագույն տեխնիկական սարքավորումներ:
4.Կարգավորման նպատակը, բնույթը 

Վերը նշված լրացումների և փոփոխություների ընդունումը հնարավորություն կտա Հայաստանի Հանրապետության օդանավակայաններում ուղևորների, նրանց ձեռքի իրերի ուղեբեռների, բեռների զննման ընթացակարգերը, ինչպես նաև ուղևորների սպասարկման ընթացքում տեսահսկման գործընթացները կանոնակարգել և համապատասխանեցնել Եվրոմիության «Անվտանգության կանոնակարգեր» Դոկ.30 փաստաթղթով սահմանված  չափորոշիչներին :


Ներկայումս <<Զվարթնոց>> միջազգային օդանավակայանի նոր ուղևորային համալիրում ներդրվել են ավիացիոն անվտանգության նորագույն տեխնիկական սարքավորումներ, որոնք հանարավորություն են տալիս ուղևորների կողմից փոխադրման հանձնաված ուղեբեռների զննումը  իրականացնել փուլային համակարգով: Կիրառվող նորագույն տեխնիկական սարքավորումները հայտնաբերում են օդանավով փոխադրման համար արգելաված առարկաները, համակարգչի մոնիտորին մականշում է ուղեբեռում դրանց գտնվելու տեղը, վտանգավորության աստիճանը, առանձնացնում է նման ուղեբեռները ընդհանուր հոսքից և այլ հոսքագծով ուղարկում զննման հաջորդ փուլ, որտեղ տվյալ ուղեբեռը դարձյալ զննման սարքվորման միջոցով ստուգվում է և եթե վտանգավոր առակա կամ իր չէ, ապա ուղեբեռն ուղարկվում է ընդհանուր հոսքով, իսկ եթե պարզվում է, որ ուղեբեռում գտնվող առարական օդանավով փոխադրման համար իրենից վտանգ է ներկայացնում, այն  ուղարկվում է զննման բացելու միջոցով:

Նոր համալիրում ներադրված տեսահսկման համակարգն ընդգրկում է օդանավակայանի ամբողջ տարածքը և օդանավերի ու ուղևորների, նրանց  ձեռքի իրերի, ուղեբեռի, բեռների և փոստի սպասարկման բոլոր փուլերը: Օդանավակայանում տեսահսկման գործառույթներն իրականացվում են <<Արմենիա>> միջազգային օդանավակայաններ ՓԲԸ ավիացիոն անվտանգության ծառայության կողմից` անվտանգության կառավարման կետրոնի միջոցով, որը համալրված է այդ նպատակի համար անհրաժեշտ նորագույն տեխնիկական սարքավորումներով: 
5. Ակնկալվող արդյունքը

Որոշման նախագծի ընդունման դեպքում կհստակեցվեն  ուղևորների, նրանց ձեռքի իրերի ուղեբեռների, բեռների զննման ընթացակարգերը և հնարավորություն կընձեռնվի ավելի բարձր մակարդակի հասցնել օդանավակայանում ավիացիոն անվտանգության  հսկողության գործառույթների իրականացումը:

Որոշման նախագծի ընդունման դեպքում կհստակեցվեն օդանավակայաններում ուղևորների, նրանց ձեռքի իրերի ուղեբեռների, բեռների զննման ընթացակարգերը, կկանոնակարգվեն ուղևորների սպասարկման ընթացքում իրականացվող տեսահսկման միջոցառումներ և հնարավորություն կընձեռնվի ավելի բարձր մակարդակի հասցնել օդանավակայաններում ավիացիոն անվտանգության մակարդակը: 
Հիմք ընդունելով վերը նշվածը, ինչպես նաև քաղաքացիական ավիացիայի բնագավառում Միջազգային պայմանագրերով Հայաստանի Հանրապետության ստանձնած պարտավորությունները Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությունում մշակվել է ներկայացված նախագիծը:
Հայաստանի Հանրապետության
կառավարությանն առընթեր 
քաղաքացիական ավիացիայի 
գլխավոր վարչության պետ                           

Ներկայացված որոշման նախագծի ընդունմամբ Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության մասով Հայաստանի Հանրապետության պետական բյուջեի եկամուտներում և ծախսերում փոփոխություններ չեն նախատեսվում:
Հայաստանի Հանրապետության
կառավարությանն առընթեր 
քաղաքացիական ավիացիայի 
գլխավոր վարչության պետ                                                      Ա.Մովսեսյան
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՅԻՍԻ 27-Ի N 944-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ  ԵՎ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ   ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
Ներկայացված որոշման նախագծի ընդունմամբ գործող իրավական ակտերում փոփոխություններ կամ լրացումներ կատարելու անհրաժեշտություն չկա:
Հայաստանի Հանրապետության
կառավարությանն առընթեր 
քաղաքացիական ավիացիայի 
գլխավոր վարչության պետ                                                           Ա.Մովսեսյան
Ց Ա Ն Կ
ԱՅՆ ԻՐԱՎԱԿԱՆ ԱԿՏԵՐԻ ՎԵՐԱԲԵՐՅԱԼ, ՈՐՈՆՑ ՀԻՄԱՆ ՎՐԱ ՄՇԱԿՎԵԼ Է «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2004 ԹՎԱԿԱՆԻ ՄԱՅԻՍԻ 27-Ի N 944-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԸ
Ներկայացված Նախագիծը մշակվել է հիմք ընդունելով հետևյալ իրավական ակտերը.
1. «Ավիացիայի մասին» Հայաստանի Հանրապետության օրենքը.
2. ՀՀ կառավարության 2003 թ. հոկտեմբերի 2-ի «Հայաստանի Հանրապետության քաղաքացիական ավիացիայի ավիացիոն անվտանգության  ազգային ծրագրիը հաստատելու մասին» N 1307-Ն որոշումը.
3. ՀՀ կառավարության 2006թ. սեպտեմբերի 7-ի «Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության պետին լիազորություն վերապահելու մասին» N 1296-Ն որոշումը:
4. Միջազգային Քաղաքացիական Ավիացիայի մասին Կոնվենցիան.
5.Միջազգային Քաղաքացիական Ավիացիայի մասին Կոնվենցիայի «Անվտանգություն» թիվ 17 հավելվածը:

6.Եվրոմիության ԵԿԱԿ <<Անվտագության կանոնակարգեր>> Դոկ. 30 փաստաթուղթ:
Հայաստանի Հանրապետության
կառավարությանն առընթեր 
քաղաքացիական ավիացիայի 
գլխավոր վարչության պետ                                                           Ա.Մովսեսյան
ԻՐԱՎԱԿԱՆ – ՓՈՐՁԱԳԻՏԱԿԱՆ  ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՅԻՍԻ 27-Ի N 944-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Ներկայացված որոշման Նախագիծը մշակվել է Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության աշխատակազմի ավիացիոն անվտանգության վարչությունում և համապատասխանում է Հայաստանի Հանրապետության օրենքներով և այլ իրավական ակտերով սահմանված պահանջներին:
Հայաստանի Հանրապետության
կառավարությանն առընթեր 
քաղաքացիական ավիացիայի 
գլխավոր վարչության աշխատակազմի
իրավաբանական բաժնի պետ





Լ.Ջանիբեկյան
ՏԵՂԵԿԱՆՔ

ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
Հասարակությանը նախագծի վերաբերյալ իրազեկումը կատարվել է Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության պաշտոնեական կայքէջի միջոցով:
Հայաստանի Հանրապետության
կառավարությանն առընթեր 

քաղաքացիական ավիացիայի 

գլխավոր վարչության պետ





 Ա.Մովսեսյան


